
Orexako udaletxea ibilbideko puntuetako bat izango da.JOXEMI SAIZAR

Nafarroarako bidean aurkitzen diren Tolosaldeko beste hiru herri ezagutuko ditugu 
gaurko txangoan: erraldoiarena, Insalus urarena eta ‘Orixe’ idazlearena, hain zuzen ere.

Altzo-Lizartza-Orexa
JOXEMI SAIZAR

A ltzora igotzeko hiru au-
kera daude: bi Alegiatik
eta bestea Txaramatik.

Azken hau gogorrena denez, jai-
tsierarako utziko dugu. Beraz, To-
losatik abiatuta N-1 errepidearen
parean dihoan bidegorria erabili-
ko dugu Alegiraino joateko, lehen
bost kilometroak bide laua izanik.
Esan bezala, bi aukera daude ber-
tatik: Altzo Azpitik (GI-3071) edo
Alegiako errotatik (GI-3620). Bie-
tatik ehun metroko desnibela
gainditzeko aldapa igo behar da,
baina ez da izango beste aldetik be-
zain gogorra. Altzo azpitik abiatuz
gero, hiru kilometro daude Altzo-
ko plazaraino, bidean Benedita-
rren komentutik pasatuz eta az-
ken kilometro eta erdia, Txarama-
ra jaisteko bidegurutzetik aurrera,
leunagoa izanik. Alegiako errota-
tik bi kilometro daude eta zuzene-
an plazara agertuko zara. Datorren
astean saninazio festak ospatuko
dituen herrian, Migel Joakin Elei-

zegi erraldoiaren irudia Ipintza
haundi bere jaiotetxean edo fron-
toiaren ondoan ikus daiteke. Altzo
Muñon Jasokunde Amabirjina-
ren eliza, udaletxea eta Santa Bar-
bara ermita aurki ditzakegu eta Al-
tzo Azpin San Salbador eliza.

Txaramara jaisteko, Altzo azpi-
tik igo bagara, atzera bide beretik

egingo dugu (GI-3620) eta handik
behera kilometro eta erdiko alda-
pa gogorra izango dugu. Behin Na-
farroarako errepidea (N-130) har-
tuta lau kilometro ditugu Lizartza-
raino, nahiko lauak, eta beste lau
kilometro Orexara igotzeko (GI-
3601), ia hirurehun metroko des-
nibela gaindituz. Lehen biak erra-
zago egingo zaizkizu azken biak
baino. Nikolas Ormaetxea Orixe
idazlearen herriak duela gutxi gal-
du du Gipuzkoako herri txikiena
izatearen ohorea, Baliarrainek
hartuz. Santa Krutz eliza eta ondo-
an Tomas Ugartemendiak eginda-
ko Orixe-ren oroitarria, San Mar-
kos ermita Intxaurpe auzoan,
Errebote atze pilotalekua eta uda-
letxea-taberna ikus daitezke ber-
tan. 

Araxes ibaiaren ondoan eta
Otsabio mendiaren azpian, Lizar-
tzara jaitsiz bide beretik, berehala

Sagrarioko Andre Mariaren ermi-
ta topatuko dugu eta aurreraxea-
go, plazan, Santa Katalina eliza, pi-
lotalekua, eskola eta udaletxea.
Tolosara itzultzeko maldarik ga-
beko zortzi kilometro gelditzen
zaizkigu. 

Altzora Alegiatik 
edota Txaramatik igo
daiteke; azken hau da 
aukerarik gogorrena

Altzo Azpitik edota
Alegiako errotatik igota
ehun metroko desnibela
gainditu beharko da 

›› ATZOKO AZOKA

BERDURA PLAZA Merk. Gares.
Landareak
Alegria 1,20 -
Erromeroa 4,00 6,00
Hortentsia 10,00 -
Xarbota 4,00 6,00
Geranioa 2,00 -
Larrosa 10,50 -

BERTAKO PRODUKTUAK
Fruta
San Joan sagarra 2,00 -
Arana 2,00 -
Urra 2,00 3,00

Perretxikoak
Ziza horia 20,00 28,00
Onddoa 20,00 -
Kuletroa 26,00 -

Barazkiak (kiloa)
Tolosako babarruna 10,00 12,00
Tomatea 3,00 5,00
Ibarrako piparra 10,00 -
Bainak 4,00 -
Patata 1,00 1,50

Besteak
Ogi biologikoa (500gr)2,20 -
Arraultzak 2,50 3,00
Artisau ogia 2,80 3,70
Irasagarra 3,00 6,00

Gaztak
Gazta berria 17,00 -
Ardigazta 14,00 24,00

PRODUKTU EKOLOGIKOAK
Sagarra 2,00 3,00
Azenarioa 2,00 2,50
Tipula sorta 1,75 2,00
Ahuntz gazta (200 gr) 3,00 -
Mermelada 3,00 3,60

Giro polita eta
salmenta
erritmo bizia
izan dira 
nagusi azokan

PABLO ALBERDI

Aste  honetako azoka eguna atzo
izan zen gaurko Santiago eguna
dela eta. Jai eguna larunbatean
egokitu denez, 24 ordu aurreratu
dute, beraz, azoka. 

Giroa, nahiz eta larunbatean be-
zalakoa ez izan, ez zen makala
izan, eta salmenta erritmoa askoz
ere biziagoa izan zen. Erosleek ez
zuten antza denbora galtzerik, eta
azkar egin zituzten erosketak. 

Eskaintza, egun hauetako beroa
dela eta, asko ondu da, eta produk-
tu batzuetan oso nabarmena izan
da eragina. Piparrak eta tomateak
maila ona dute, eta langostinoaren
berotasun puntuak ere gora egin
du. Beste produktuetan, patata be-
rria edo eta kalabazina, esaterako,
asko ugaritu ziren mahaietan. 

Perretxiko zerrenda ere oso po-
lita izan zen. Onddo asko, kuletro-
ak, ziza horiak eta gibelurdinak
izan ziren nagusi, eta datozen aste-
etan hantxe egotea aukeran espe-
ro dugu.



«Paleta utzi nuen
horretarako Madrilera
joatea gogorra zelako»

Tolosa›› 87 urterekin
paleta jokalaria zeneko
garaiak gogoratzeko
arazorik ez du Blancak;
lau urtez Madrilera
jokatzera joan eta
garaikurrarekin
bueltatu zen beti.

E Elkarrizketa BLANCA PEREZ › Pilotari profesional ohia

NEREA URBIZU

66 urte igaro dira jada bere azken
paleta finala jokatu zuenetik, baina
duela gutxiko kontua izango balitz
bezala gogoratzen du Blanca Pere-
zek (Tolosa, 1922). Paleta jokalari
profesionala izan da lau urtez, eta
hura gogoratzean irribarre bat
agertzea ia ezinbestekoa da. Tolo-
sar peto-petoa, gaur egun Betelu-
ko Amma zaharretxean dago. Ez
du telebistako pilota partida bat
ere galtzen. Betelun ere ezaguna
da pilotan aritu izateagatik. Lasai-
tasuna da nagusi orain bere bizi-
tzan, baina ez dadila ez egunkari-
rik ez pilota partidarik falta...  
Paleta jokalaria izan zinen lau ur-
tez. Nola gogoratzen dituzu urte
haiek?
Garai politak izan ziren niretzat,
oso oroitzapen onak dauzkat. Poli-
tena jokatzen aritzeko unea zen,
jendea ere ezagutzeko aukera iza-
ten zen... Bai, oso politak.  
Gaur egun paleta partidak
gehienbat binakakoak dira.
Bai, baina guk banakako partidak
jokatzen genituen. Larruzko pilo-
ta zuri bat erabiltzen genuen. 
Eta non jolasten zenuten?
Madrilera joaten ginen. Gizonez-
ko batek autoz eramaten gintuen,
Tolosatik Madrilgo frontoiraino
asteburuetan. Ez genuen Tolosan
edo Donostian jokatzen, beti Ma-
drilen.  
Txapelketak ere irabazi zeni-
tuen?
Bai. Lau urtez jokatu nuen eta sa-
riak jaso nituen. Finalak udan iza-
ten ziren eta astebururo bi partida
jokatzen genituen: bata larunbate-
an eta bestea igandean. 
Aurkari gogorren bat gogoratzen
duzu?
Anoetako emakume bat zegoen:
Txikita deitzen genion. Ni baino
gazteagoa zen eta berak ere ondo
jokatzen zuen. Autoz elkarrekin
joaten ginen Madrilera. 
Irudipena daukat zuek biak one-
nak zinetela...
[Irribarreak...] Bai... Ni hobea nin-
tzen... Ligaxka 6-8 emakumeren
artean jokatzen genuen, Espainia-
ko leku ezberdinetatik elkartzen
ginen Madrilen. 
Eta nolatan hasi zinen duela 70
urte palan jolasten?
Txikia nintzenean Justizi Plazan
pilotarekin jolasten nuen (gaur
egungo Euskal Herria plazan), hau
da, nire etxe azpian, han jaiotakoa
bainaiz. Neskak eta mutilak ari-
tzen ginen horretan. Donostiako
gizon batek ni jolasten ikusi nin-

duen eta entrenatzen hasteko pro-
posamena egin zidan. Beotibarren
hasi ginen horretan. Asko entrena-
tzen genuen, Zabala abizeneko ba-
tekin. Gogorra zen prestatzailea.
Emakumeek zein gizonek entre-
natzen genuen han. 
Baina uztea erabaki zenuen, zer-
gatik?
Jolasteaz ezik, beste guztiaz neka-
tzen hasi nintzelako: asko bidaia-
tzen genuen, astean zehar Azalde-
gi eta Amiano enpresan lan egiten
nuen, metalurgikako lantegian
(Erizo limak egiten nituen, besteak
beste). Gainera jokatzeagatik ez
genuen dirurik irabazten. Orduan
nahiago izan nuen lantegian jarrai-
tu dirua irabazten nuelako. Baina
zalantzarik gabe, gustukoen nue-
na pilotan aritzea zen. Pena eman
zidan utzi izanak, bai niri eta baita
prestatzaileari ere, baina... 
Zenbat denboraz egin zenuen lan
lantegian?
42. 14 urterekin hasi nintzen, bai
lantokian eta baita paletarekin ere. 
Zure familiako besteren batek
ere jokatzen al zuen?
Ez, nik bakarrik. Zazpi anaia-arre-
ba ginen.  
¿Zer esaten zizuten etxean?
Pilotan aritzea gustatzen zitzaien,
ez zidaten ezer txarrik esaten. Gai-
nera, Madrilen ondo geunden,
ondo zaintzen gintuzten. 
Egia al da gonarekin jokatzen ze-
nutela?
Bai! Zuriz jantzita jokatzen ge-
nuen, gonarekin eta gerriko gorria
ala urdinarekin. Ni gehienetan ge-
rriko gorriarekin aritzen nintzen.
35 tantokoak ziren partidak. 
Urduri jartzen zinen?
Ez, lasai ateratzen nintzen kantxa-
ra. 
Garaikurrez gogoratzen?
Ez ziren oso handiak, baxu xama-
rrak ziren. Lau final jokatu nituen
eta laurak irabazi nituen. Orduan
ere argazkiak ateratzen zizkigu-
ten. Askotan Txikitaeta biok iritsi
ginen finaletara. 
Zure ezaugarririk onena paletan
aritzeko orduan zein zen?
Nik eskuin eskuko indarra azpi-
marratuko nuke. Txikitak ere in-
darra zeukan.   
Eskuzko pilota ere gustuko duzu. 
Bai, oso gustuko. Partida asko ikus-
ten ditut eta denetan gehien gusta-
tzen zaidan pilotaria Juan Marti-
nez Irujo da. 

N. URBIZU

›› DI-DA BATEAN

]Frontoi bat.Donostiako Gros.
]Festa batzuk.Tolosako 
sanjoanak.
]Kolore bat.Urdina.
]Historiako pilotaririk onena.
Atano III.a. Zuzenean jokatzen
ikusi dut. 
]Gazia ala gozoa.Gozoa!
]Beotibar.Nire etxea.
]Teilak ala zigarrotxoak.Teilak.
]Telebistan pilota partidarik ez
balego...Hau aspertzea... 
]Gaur egungo gustuko pilotari
bat.Juan Martinez Irujo.

Makina bat paleta entrenamendu egin izan ditu Blancak Beotibarren: irudian, emakumeak paletan Beotibarren. I. GARCIA

Txupinazoia eta gero txarangak kalejira hasi zuen erraldoien begiradapean. I. GARCIA

Festa giroa San Inazio arte
Villabona›› Txanpaka
elkartekoek bota zuten
atzo txupinazoa, festei
hasiera emanez; gaur,
Santio Eguna, ekitaldi
ugari izango dira.

IMANOL GARCIA

Eman diote hasiera Villabonako
Santio jaiei. Hilaren 31era arte,
hainbat ekitaldi izango dira. Txan-
paka elkarteko kideek bota zuten
txupinazoa, bertako Transportes
Lakunza taldea mailaz igo baita
aurten. Txupinazoa bota aurreko
ekitaldia landutakoa izan zen. La-
kunzako hiru kide izan ziren hitz
egiten, antzerkitxo moduko bat
eginez, txapela, jaka eta  mahoizko
prakak jantzita.

Pixkanaka Txanpaka elkarteko
maila ezberdineko taldekieei
oholtza gainera igotzeko eskatu
zieten eta hauek goxokiak eta ba-
loiak bota zizkieten plazan elkar-
tutako herritar ugariei. Denak igo
ondoren, «milaka kilometrora
daudenak» gogoan izan zituzten
eta hainbat taldekidek soinean zu-
ten elastikoa kendu eta Manex eta
Mikel askatu! leloa zeramaten ka-
misetak erakutsi zituzten. 

Horren ondoren, Xanti izeneko
panpina aurkeztu zuten eta txupi-
nazoa bota aurretik, bertsotan eta
rap doinuekin aritu ziren bi talde
eginez. Txupinazoa bota eta txan-
pain botilak astindu eta txanpaina
botatzen hasi ziren.

Epaitegiak
atzera bota ditu
Leitzako Udalak
emandako diru
laguntzak AAMri 
ERREDAKZIOA

Leitzako Udalak Amnistiaren Al-
deko Mugimenduko (AAM) kide
diren presoei ematen dizkion diru
laguntzak ezeztatu egin ditu Iru-
ñeko Epaitegiak. Espainiako Esta-
tuaren Abokatuak helegitea jarri
zuen, «laguntzek ez dutelako zu-
zenbidearekin bat egiten». 

Ebazpen judizialak kontuan
hartu du ere Leitzako Udalak ez
zuela diru laguntzen plan estrateji-
koaren berri eman. Horregatik Es-
painiako Estatuaren Abokatuari
arrazoia eman dio Iruñeko Epaite-
giak. Leitzako Udalak Diru Lagun-
tzen Legean dauden hainbat iriz-
pide ez dituela bete zioen EEAk.
Leitzako Udalak diru laguntza ho-
riek iazko apirilean onartu zituen. 

Flemingo
garajeak,
alokairuan
erosteko
aukerarekin
ERREDAKZIOA

Villabona Lantzen SAko Adminis-
trazio Kontseiluak Fleming espa-
rruko garaje-aparkalekuen es-
kaintza berria arautuko duen bal-
dintzen orria onartzea erabaki
zuen. Eskaintza udako oporrak eta
gero egingo da, ziur aski irailetik
aurrera, alokairua erosteko auke-
rarekin  modalitatean. 

Erosteko aukera hiru urteko
epean gauzatu ahal izango da,
errentamendu-kontratua (hilean
62 eurokoa) sinatzen denetik.
Errentarako erabilitako kopurua-
ren zati bat kendu ahal izango da
garaje-aparkalekuaren prezioa or-
daintzeko zati gisa. Udalaren us-
tez, haren sozietate instrumentala
den Villabona Lantzen SAren bi-
tartez eskainitako zerbitzu hau
«ona da Villabonako herritarren-
tzat, egun ekonomian bizi dugun
zailtasun-garaia kontuan izanda».

›› EGITARAUA GAUR ETA BIHAR

Uztailak 25, gaur 
Santio eguna
]08:00etan.Diana-kalejira Loa-
tzo eskolako dultzaineroekin.
]09:00etan.Sokamuturra Olae-
derra kiroldegiaren ondoan, Loa-
tzo Musika Eskolako dultzainero-
ek alaituta.
]11:00etan.XXIX. Herri krosa Al-
tzineko plazatik, Zunbeltz elkarte-
ak antolatuta. 11:00etatik aurrera
Benjaminak eta alebinak. 11:30tik
aurrera infantilak, kadeteak, jube-
nilak eta helduak.
]11:30ean.Meza Nagusia.
]12:00etan.Ludijaia, haurrentza-

ko jolasak: trebetasuna, punteria,
buru-argitasuna, mahaikoak, eta
abar, Txistularien plazan.
]12:30ean.Udal korporazioaren
bisita Santiago egoitzara Lizarrako
musika bandak lagunduta.
]13:15ean.Lizarrako musika ban-
daren emanaldia Plazan.
Euskal Jaiaherriko plazan
]17:00etan.Zanpantzarrak he-
rrian zehar.
]17:30ean.Soka dantza Errebo-
teko plazan, Villabonako Oinkari
dantza taldearen eskutik.
]18:00etan.Sagardo eta pintxo
dastaketa.
]18:30ean.Herria Kantuz-ekin
abestiak.
]19:30ean.Erromeria Landa aita-
semeak.
]21:00etan.Afaria: bildotsa bu-
rruntzian.
]23:00etan.Afaria alaitzeko
Isk&bila txaranga.

]00:00etan.Trikiti gaua: Laja eta
Mikel.
]01:30ean.Astiasaran anaiak.
]03:00etan. Imuntzo eta Beloki.

Uztailak 26, igandea
Santana eguna
]08:00etan.Diana-kalejira Loa-
tzo Musika Eskolako dultzaineroe-
kin.
]09:00etan.Sokamuturra Olae-
derra kiroldegiaren ondoan, Loa-
tzo Musika Eskolako dultzainero-
ek alaituta.
]09:00etan.Loatzo Tiro elkarte-
aren eskutik, Plater tiraketa Izaren.
]10:00etan.Neska txirrindula-
rien Zizurkil-Villabona V. Sari Na-
gusia. Gipuzkoako txapelketa.
Mailak: kadete, junior eta elite. Ir-
teera 10:00etan Zizurkilgo Pasus
plazatik eta 13:00ak aldera iritsiko
dira Villabonako kale Berrira. Hel-
muga Malkar plazan.

]10:00etan.Xake jokoa Bearzana
pilotalekuan, Billabona Xake Joku
elkartearen eskutik.
]11:00etan.Haurrentzako taile-
rrak Txistularien plazan: globofle-
xia, zeramika, hormairudi-kolasa,
txikientzako txokoa...
]11:30ean.Erreboteko Villabona-
ko txapelketaren finala, Behar-
Zana elkartearen eskutik.
]17:00etan.Erraldoi eta bu-
ruhaundien irteera plazatik, Villa-
bonako Loatzo Musika Eskolako
trikitilariekin.
]18:00etan.Villabonako Oinargi
dantzari txikiek emanaldia egingo
dute Arroan.
]19:20ean.Atari bizi lehiaketaren
sarien banaketa Arroan.
]19:30ean.Gazte mailako dantza
suelto txapelketa, Oinkari dantza
taldeak eta Gipuzkoako Euskal
dantzarien biltzarrak antolatuta.
]21:00etan.Dispertsioaren aur-
kako ekitaldia eta herri afaria Ber-
dura plazan.
]22:30ean.Villabonako Eresargi
abesbatzaren emanaldia Gurea
Zineman.
]23:30ean.Anje Duhalderen
kontzertua plazan.
]01:30ean.Gatxet DJ disk-jokey
plazan.

Txupinazoa eta gero txaranga-
ren doinuak entzuten hasi ziren
eta herriko keleetatik zehar kaleji-
ran atra ondoren, erraldoi eta bu-
ruhandien konpartsaren txanda

izan zen. Lau erraldoi atera ziren
eta buruhandien estreinaldia izan
zen. 

Txupinazoaren aurretik, Fron-
tenis Txapeketako azken partidak

jokatu ziren. Xabier Arrizabalaga
izan da txapelduna Xabier Aier-
tzari 22-12 irabazita. Hirugarren
Jon Ander Artola izan da Alex Ira-
olari 22-14 irabazita.

Buruhandiek izan zuten lanik atzokoan. Frontenis Txapelketako finalaren une bat. I. GARCIA



Tolosa-Getaria taldeak bikain hasi du aurtengo denboraldia.HITZA

Gipuzkoako txapelduna da Tolosa 
eta Getariakoek osatutako trainerua
Arrauna ›› Ederki hasi dute
denboraldia eskualdeko
neskek; Sei estropadetatik
bost irabazi dituzte,
tartean, Gipuzkoakoa.

ERREDAKZIOA

Bikain hasi dute Tolosako arraun-
lari neskek aurtengo traineruen
denboraldia. Joan den asteazke-
nean Gipuzkoako Txapelketa jo-
katu zen Getariako uretan, eta
oraingo honetan ere txapeldun
izan ziren.

Aurten, Getariako neskekin el-
kartu dira eskualdekoak, eta bien
artean osatu dute taldea. Azken

honekin, bigarren aldiz jokatu
dute traineruen arteko Gipuzkoa-
ko txapelketa. Hiru talde lehiatu
ziren, aipatutakoa, Zumaiakoa eta
Hondarribiakoa.

Getariako norgehiagokan, ha-
mar minutu eta 30 segundoko
denbora egin zuten Tolosa eta Ge-
tariakoek. Bigarren berriz, 22 se-
gundoko aldearekin, Hondarri-
biakoak sailkatu ziren, eta azkenik,
zumaiarrak. 

Aste honetako garaipenaren os-
tean «gustura» daude Tolosa eta
Getariako neskak, eta indarrez be-
teta hurrengo txapelketetan parte
hartzeko.

Sei estropadetan hartu du parte
oraingoz Tolosakoen taldeak, eta

horietatik bostetan lortu du garai-
pena. Horien artean nabarmen-
tzekoa da O’Grovekoa, Herrialde
Katalanetako, Bizkaiko eta Gali-
ziako selekzioen aurka lehiatu bai-
tziren orduan.

Bihar, ACT-1 Eusko Tren Liga-
ko beste jardunaldi bat izango
dute. Plentzian jokatuko da, eta
11:30ean hasiko dira estropadak.
Oraingo honetan ere, Galizia, Ka-
talunia eta Bizkaikoak izango di-
tuzte aurkari.

Getaria-Tolosako traineruan
ondorengo tolosarrak ari dira
lehiatzen: Olatz Aldalur patroia,
Irati Ozaita, Maialen Azaldegi,
Amaia Doyague, Maitane Gar-
mendia, Olatz Ortiz, Naroa Urko-
la, Maite Amondarain, Joana Ali-
jostes eta Irati Larrañaga. Hauekin
batera, ari dira lehian, Itziar Olasa-
gasti eta Sarai Lizaso oriotarrak.
Angel Larrañaga da beraien entre-
natzailea, eta Manu Gonzalez Ara-
mendi kirol medikua.

LANA
]Tabernaria. Neska euskalduna
da Ikaztegietako ostatuan lana
egiteko. 635 203 562.

Iragarki laburrak

«Piparraren dantza islatu nahi izan dut»
OSKAR GALINDO › Ibarrako San Bartolome jaietako eskuprogramaren azalaren egilea

REBEKA CALVO

Oskar Galindok (Ibarra, 1971) ira-
bazi du Ibarrako Udalak San Bar-
tolome jaietako eskuprogramaren
azala egiteko antolatutako lehia-
keta. 

Diseinu grafikoaren munduan
egiten du lan, Andoainen, bertan
irakasle moduan ere aritzen dela-
rik. Herrian bertan irabazi izanak
«ilusio berezia» egiten diola dio,
are gehiago Galindok horrelako
lehiaketetan parte hartzen ez due-
la kontuan izanda. 
Azalean kolore berdea, gorria eta
txuria dira nagusi, zer adierazi
nahi izan duzu?

mentu nabarmenetariko bat, be-
raz.
Bai, Ibarra piparrarekin lotzen da,
eta horregatik aukeratu nuen. Pasa
den urteetako azalak ikusten aritu
nintzen eta gehienetan herriko ar-
gazkiren bat azaltzen zela ikusi
nuen; eliza, plaza... herriko leku
enblematikoren bat, beti. Nik horri
guztiari bira eman nahi izan diot
eta zerbait abstraktuagoa egin .
Horrelako lehiaketetan aurkeztu
ohi zara?
Egia esan ez, orain lau urte Andoai-
neko San Joan jaietarako egindako
beste batean ere hartu nuen parte,
baina hori da guztia. 

Eta nolatan aurkeztu zara lehia-
ketara?
Nire emazteak animatu ninduen
parte hartzera eta lana ere azken
egunean entregatu nuen Kultur
Etxean, pentsa! 
Ez dituzu gustuko horrelako
lehiaketak...
Ez, ez, ez da hori, besterik gabe, lan
handia ematen dute azkenean eta
lanpetuta ibiltzen naiz normalean. 
300 euro irabazi dituzu, behin-
tzat.
Teknologian inbertituko dut. Gure
lanak badu eragozpen bat eta da
uneoro formakuntza berria jaso-
tzen aritu behar duzula, teknolo-
gia baliabide berriak jarraitu... On-
line formakuntzan aritzen naiz
birziklatzeko, liburuak erosten di-
tut, ordenagailuarentzako kon-
tuak... Ondo etorriko zait dirua ho-
netarako.

HITZA HITZA

Euskadiko
sokatirako 580
kiloko finala
Gaztelun

ERREDAKZIOA

Bihar izango da Gazteluko futbol
zelaian 11:00etan lur gaineko Eus-
kadiko sokatirako 580 kiloko  mai-
lako finala. 

Bost zortziko ari dira parte har-
tzen: Erandioko Goiherri A eta B,
Laukizko Gaztedi, Getxo eta Mu-
triku. Oraingoz Goiherri Ak lortu
du puntu gehien eta ezustekorik ez
bada, behintzat, seguruena berak
jantziko duela txapela. 

Urrezko
Aizkolari
Txapeldunen
Liga, gaur

ERREDAKZIOA

Gaur 12:30etik aurrera Gasteizen
Urrezko Aizkolari Txapeldunen
Liga-Euskaltel Sari Nagusiko lau-
garren jardunaldia jokatuko dute
Gasteizen. Bertan, Leaburuko An-
jel Arrospide ariko da, Xabier Or-
begozo Arria V eta Juan Jose Lo-
pez Azpilikuetarekin batera. 

Nazabal da sailkapen orokorre-
ko buru sei punturekin, Larretxe-
ak eta Arrospidek bosna dituzte
eta Arria V.ak eta Lopez Azpilikue-
tak, aldiz, bana.

Kolore horiek, batez ere, berdea,
piparrengatik aukeratu nuen.
Gehiegi atzematen ez bada ere
azalaren azpian dantzari bat ageri
da, nire alaba, Nerea, hain zuzen.

Piparrekin egin dut lan, batez ere,
eta desitxuratzen joan nintzen. Pi-
parraren dantza islatu dudala esan
daiteke.
Zuretzako piparra da herriko ele-

›› EGITARAUAK

BERROBIKO 
SANAGUSTINAK

Abuztuak 27, osteguna
]11:00.Txupinazioa eta buruhan-
diak.
]11:30. Herriko hildakoen aldeko
meza. 
]12:30. Jubilatuek hamaiketakoa
egingo dute.
]12:30. Herriko gaztetxoen arte-
ko pilota partidak. 
]16:00-20:00. Gaztelu puzga-
rriak izango dira arratsalde osoan
zehar. 
]17:00. Merienda frontoian, ber-
tan gaztelu puzgarriak.
]20:00. VII. Umeen Toka Txapel-
keta eskolako patioan.
]23:00-02:00. Erromeria Izer eta
Alabierrekin.

Abuztuak 28, ostirala, San
Agustin Eguna
]09:30.Goizeresia.
]11:00.Meza.
]12:30.Fronteniseko pilotarien
arteko partida.
]18:00.V Trikitilari Gazteen Txa-
pelketa.
]21:00. Herri afaria. 
]OndorenBonberenea txarangak
kaleak alaituko ditu.

Abuztuak 29, larunbata,
Bide Ona eta Koadrilen 
Eguna
]11:00.Gorriti eta bere animaliak
umeentzako.
]12:00. Koadrilen arteko bazkari
prestaketa: paella, marmitakoa,
tortila... Tartean, frontoiean, Iker
Zubeldia eta Jose Munduate ber-
tsolariak eta Santi eta Juanito triki-
tilariak.
]14:00.Koadrilen bazkaria. 
]18:00.Herri kirolak: Irigoien-Os-
tolaza-Izeta II-Izeta III-Betiz harri-
jasotzaileak herriko harriarekin eta
Larretxea-Nazabal-Arrospide aiz-
kolariak.
]00:00.Aritz Sound System-en
musika.

Abuztuak 30, igandea
]09:30.Goizeresia.
]11:00. Berrobiko VII Krossa.
]18:00. Sagardo probaketa. 
]23:30. Trikitixa Izer eta Alabier-
rrekin. 

AMEZKETAKO
SANBARTOLOMEAK

Abuztuak 21, ostirala
Gazteen eguna
]11:30.9. gazteen pilota txapelke-
tako finala.
]14:30. Bazkaria. 
]Ondoren. Joku-poteoa herriko
tabernetan.
]21:00. Zahagi ardoa.
]23:30. Kontzertuak: Gandestrak
eta Skatu.

Abuztuak 22, larunbta
]11:00.Umeen txupinazoa, erral-
doi eta buruhandi eta dultzainero-
ekin kalejira.
]Ondoren. XXV. Herri Krosa.
]14:00. Umeentzako bazkaria.
]16:00. Puzgarriak, ohe elastiko-
ak, kar eta merienda.
]20:30. Elbiaren jaitsiera.

]21:00. Zahagi ardoa.
]23:00. Erromeria Ansorregi eta
Larranagarekin.

Abuztuak 23, igandea
]11:30.Meza.
]12:30.Txakolin dastaketa, bitar-
tean dultzaineroen doinuak en-
tzun ahal izango direlarik.
]17:00.Pilota partidak.
]19:00.Barrenadoreak: Amezke-
ta, Altzo, Jaizubia (Hondarribia)
eta Ospela. Ondoren, Laja soinua
jotzen ariko da.
]23:00.Erromeria Lajarekin.

Abuztuak 24, astelehena
]10:00.Diana.
]11:00.Meza nagusia.
]12:30.Herri kirolak: Perurena
aita-semeak harrijasotzaileak eta
Nazabal eta Arrospide aizkolae-
riak ariko dira. Ondoren, Amezke-
tako musika eskolakoak soinua
joko dute. 
]18:00.Alurr Dantza Taldearen
Banintz emanaldia. 
]19:30.Amezketako musika es-
kolaren emanaldia.
]22:00.Bertsolariak: Peñagarika-
no, Aitzol Barandiaran, Maialen
Lujanbio, Unai Muñoa eta Uxue
Alberdi.  
]23:00.Erromeria Laiotz 
taldearekin.

Abuztuak 25, asteartea
]Lehiaketa:Bakailoa saltsa ber-
dean 13:00etan prestatua.
]15:00.V Mus Txapelketa. 
]19:30.Manifestazioa.
]20:00.Txaranga.
]20:30.Sagardo dasteketa.
]23:00.Erromeria Tximeleta tal-
dearekin.
]00:00.Elbiaren entierroa.
]02:00.Txekorraren zozketa
egingo dute. Ondoren, herriko
jaiak bukatzeko, erromeria Txime-
leta taldearekin.

Berrobiko eta Amezketako jaiak ere, gertu
Jaiak ›› Amezketako jaiek
abuztuaren 21etik 25era
iraungo dute eta
Berrobikoek, aldiz,
abuztuak 27tik 30era.

ERREDAKZIOA

Abuztu bukaeran izango dira san-
bartolomeak eta sanagustinak,
Amezketan eta Berrobin, hurre-
nez hurren. 

Amezketako jaiak abuztuaren
21ean hasiko dira, Gazteen Eguna-
rekin, hain justu, eta Berrobikoak
aldiz, beranduxeago, abuztuaren
27an iritsiko dira, eta hauek lehen
eguna jubilatuei eta umeei eskaini
nahi izan die. 

Egitarau oparoak
Herriko jai nagusiak izaki egitarau
oparoa prestatu dute bi herrietan
eta ohiko  herri kirol saioez eta mu-
sika emanaldiez gain, sagardo eta
txakolin dastaketak, bertsolariak
eta txekorraren zozketa izango
dira, besteak beste. 

Abuztuan, zehar, hortaz jai gi-
roa izango da nagusi eskualdeko
herri askotan: Ibarra, Leitza, Bida-
nia, Larraul, Gaztelu, Areso, Albiz-
tur, Orendain, baliarrain, Hernial-
de, Aduna...



Emakumeen aurkako indarkeria salatzeko elkarretaratzeak egin ohi ditu Leitzan Bilgune Feministak.HITZA

Sexualitate tailerra eta
pestetan autodefentsa
Leitza ›› Herriko pestetan
eraso sexisten aurka
txilibitua eta telefono
zenbaki bat jarriko ditu
Bilgune Feministak.

A. IMAZ

Leitzako Bilgune Feministak bi
ekimen plazaratu ditu: sexualita-
tearen inguruko tailerra eta peste-
tan erasoen inguruko irakurketa. 

Abuztuaren 1ean, 19:00etan
Atekabeltz Gaztetxean, Leitzako
Bilgune Feministak sexualitate
tailerra antolatu du abuztuaren
1ean, larunbatean, 19:00etan. On-
doren luntxa eta guzti egongo da.
Tailerrean harreman eredu be-
rrien alde egingo dute, sexualita-
tea askatasunez bizitzearen alde
eta gure gorputza gurea delako
goza dezagun askatasunez! goibu-
rupean. Bilgunetik gonbita luzatu
diete herritar guztiei. 

Erasoak salatzeko txilibitua
Bigarren ekimena Leitzako Pesten
ingurukoa da. Jaietan suerta litez-
keen eraso sexisten inguruan ira-
kurketa plazaratu du Bilgune Fe-
ministak, autodefentsa ardatz
duena. 

Beheran aurkitzen da irakurke-
ta bere osotasunean eta bertan jar-
tzen duenaren arabera, Leitzako
Pestetan eraso sexistak salatzeko
telefonoa zenbaki bat eta txilibi-
tuak jarriko dituzte Bilgunetik. 

E makumeok Euskal Herriko
jaietan, herriko taberna, txos-

na eta kalean zehar askatasunez
ibili nahi dugu, baina zoritxarrez
ipurdia ukitzen digutenekin, gau
osoan zehar txikle baten moduan
itsasten zaizkigunekin, ezezkoak
onartu nahi ez dituztenekin, ob-
jektu sexualtzat hartzen gaituzte-
nekin eta kasurik larrienetan bor-
txatzen gaituztenekin topo egin
behar izaten dugu.

Honela, askatasunez bizi gare-
nak gu izan beharrean, erasotzai-
leak dira gure sexualitatearen,
gure gorputzaren eta gure eraba-
kien aurrean inpunitatez eta inda-

rrez jokatzen dutenak. Beraiek la-
sai eta askatasun osoz dabiltza ka-
lean zehar. Konplize ugari izan ohi
dituzte gainera, bortxa egoeren
aurrean beste aldera begiratu eta
ezertxo ere esaten ez dietenak.

Emakumeok, ordea, ez ditugu
eraso hauek onartu nahi, badugu
barruan aski indar nahi ez dugune-
an ez esateko! Ukituren bat gustu-
ko ez badugu argi erantzuteko!
Erasotzen ari diren gure laguna
babesteko eta gurea dena defenda-
tzeko. Autodefentsa feminista al-
darrikatzen dugu, erasoekin amai-
tzeko jokabide, jarrera eta tresnak
jar ditzagun martxan. Aurten,
Euskal Herriko jaietan pi-pi-pi!
Txilibituaren soinua  entzutean
emakumeren bat arriskuan dago-
ela jakingo dugu, beraz, erasotzaile

bat dagoela gure inguruan. Eraso-
tuak sentitzen bagara jo dezagun
txilibitua! Emakumeen elkartasu-
netik abiatuz eta herritar guztien
erantzukizunarekin, erasotzaile-
ak eta euren konplizeak jai gunee-
tatik kanporatuko ditugu! 

Txilibituak: Txosnetan txilibi-
tuak egongo dira salgai. Bere erabi-
lera zentzuduna egitea beharrez-
koa da. Txilibituaren soinua en-
tzutean, emakumeren bat gure
inguruan erasotua izaten ari dela
jakingo dugu; erasotzailea bazter-
tu, erasoa salatu eta emakumeari
babesa emateko ordua dela, alegia.

Eraso sexistak salatzeko telefo-
noa egongo da Leitzako festetan.
Taberna, txosna eta herrigunean
telefono hori zabalduko dugu.
Zenbakia laster zehaztuko dugu.

Erasoen aurrean, autodefentsa
feminista! Eraso sexistei erantzun!
›› Irakurketa
Leitzako Bilgune Feminista

Etxeratek errepideetako ekimena antolatu du abuztuaren 1ean. NEREA URBIZU

Etxeratek presoen
inguruan hainbat
ekimen antolatu ditu
Gizartea ›› Hilaren 31n
azken ostiraleko
elkarretaratzeak, 
abuztuan errepide eta
hondartzeko ekimenak. 

A. IMAZ

Etxeratek ondorengo egunetara-
ko hiru ekimen aurkeztu ditu. Alde
batetik, ohi bezala, hilabeteko az-
ken ostiralean elkarretaratzeak
egingo ditu eskualdeetako herrie-
tan. Abuztuaren 1ean berriz, erre-
pideetara irtengo dira urtero beza-
la, txalekoa eramatea beharrezkoa

dela aipatu dute. Abuztuaren 9an
azkenik hondartzetara joango
dira, Gaixotasun larriak dituzten
presoak eta kondena betea dutenak
kalera lelopean. Tolosaldeko he-
rritarren kasuan, Ondarretako Ar-
lanpan elkartuko dira 11:45ean.
Hondartzetan eskuorriak banatu-
ko dituzte ondoren, Ba al zene-
kien...goiburupean. Bertan beste-
ak beste sakabanaketa; gaixotasun
larriak dituzten presoen egoera eta
Jose Mari Sagarduiren, Gatza-ren,
egoera salatzen dira. Azken honek
espetxean, Nelson Mandela He-
goafrikako presidente ohiak baina
urte gehiago daramatza jada. 

Joxe Mari txorimaloarekin batera
LEITZA ]Haur Txokoan 3-6 urte bitarteko txikiak elkartzen dira 09:00eta-
tik 13:00etara Haur Hezkuntzako eskolan. Atzokoan Donostiara egin zu-
ten irteera, Zientzia Espaziora, eta herenegun eskulanetan eta jolasean
aritu ziren goiz guztian zehar, hiru begiralerekin batera. A. IMAZ

e Eskertza

Eskertza

JOSE SAROBE LASARTE

Joseren oroimenez inguratu zareten guztioi
sendi guztiaren esker ona

helarazi nahi dizuegu.

Besarkada guztiak izan dira beharrezkoak.

Igandean 12:00etan bere aldeko meza izango da
Zarauzko San Pelaio ermitan.



›› GUARDIAKO 
FARMAZIAK
]Tolosa. Morant, 
R. Zabalarreta, 1. 
943 67 38 49.
]Arribe. Garmendia, A.
Kale Nagusia, 112.
] Irurtzun. Gastearena,
M. Amaya kalea. 112 

HITZAK ez du 
bere gain hartzen 
egunkarien adierazitako
esanen eta iritzien 
erantzunkizunik.

AAgurrak

‹‹ Goiza Arratsaldea Tenperatura Bihar
2009-07-25

Eguraldia

›› 24°›› 15°

GOIZA EGUZKIA
ARRATS. EGUZKIA
BEROENA 31°
HOTZENA 16°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Egurraren sustraien inspiraziotik
TOLOSA ]Karlos Irazu larrauldarraren azken hamar ur-
teetako lanak daude ikusgai Aranburu jauregian,
abuztuaren 31ra arte. Egurra hartu du lehengai bezala
bere obra egiteko, eta izan duen bilakaera ezagutu

dezakegu. Larraul inguruko basoetan lortzen duen
egurraren sustraiek ispiratzen dizkien formekin hasi
zen lanean artista. Karakolak, onddoak, altzariak... to-
patuko ditugu jauregiko beheko solairuan. ESTI EZEIZA

Zorionak! Imanol eta Iasone. 
Ondo pasa zuen gaurko ezkontza eguna. Familikoen partetik.


